
Өн сөз

Нүмунәви инсанларын һәјаты ҝөзәл бир рәсм әсәри тәк, һәјат јолуну вә дүзҝүн һәрәкәт истигамәтини ишыгландырыр. Неҹә јашамаг вә камала неҹә чатмаг суалларына ҹаваб алмаг үчүн идеал ахтармајан кимдир?! Ән мүһүм мәсәлә идеалы дүзҝүн сечмәкдир. Чалышмалыјыг ки, јанлыш идеаллара алданыб, јолумузу азмајаг!

Аллаһ-таала Гур`ани-кәримдә јахшы инсанларын, салеһ үммәтләрин вә камала чатмыш зүмрәләрин сифәтләрини вә әмәлләрини шәрһ етмәклә нүмунәләр ҝөстәрир. Бу сајаг тәгдиматлар “Нәһҹүл-бәлағә”дә вә һәдис китабларында да тез-тез ҝөзә дәјир. Исламын бәһрәли вә парлаг тарихи јеткин вә әбәди нүмунәләрлә зәнҝиндир. Бу нүмунәләрин һәр бири һәјатда бизим үчүн ме`јар ола биләр. Бир шәртлә ки, әлимизә чыраг ҝөтүрүб, тарихин гаранлыг доланбаҹларында бу нүмунәләри ахтараг.

Һејиф дејилми ки, бир белә нүмунәләримизи танымајаг вә хәзинә устә отуруб, әл ачараг биҝанәләр арасында идеаллар ахтараг?! Өз тарих вә мәдәниј-јәтимиздә лајигли идеаллар ола-ола биҝанәләр арасында идеал ахтармағымыз јанлышдыр.

Һаггында данышаҹағымыз шәхс Ислам тарихинин ҝөркәмли сималарындандыр. Һүҹр ибн Әди бир камал ајәти вә фәзиләт сәнәдидир. Ону башгаларындан үстүн едән Аллаһа, Онун рәсулуна, Әһли-бејтә мәрифәти, Пејғәмбәр (с) аиләсинә мәһәб-бәти, иман вә өвлијалара итаәтидир. Бәли, мәрифәт, мәһәббәт вә итаәт бир-бирләри илә сых бағлы олан үнсүрләрдир. Бу үнсүрләр варлыг аләминдә салеһ әмәл үчүн бир сәрмајәдир. Идеалларла танышлыг мөвзусунда силсилә сөһбәтләримиздә бу инсанын һаггында данышмағымыз тәсадү-фи дејил.

Һүҹр ибн Әди вә онун јолдашлары шиәлик тархинин ифтихар јарадан шәһид-ләриндәндирләр. Онлар сүкут вә сыхынты әсриндә зүлмә гаршы фәрјад чәкмиш, өз дөвүрләринин залым һакимләри илә  мүбаризәјә галхмыш вә нәһајәт, пәрваны тәк бу ешг атәшиндә јанмыш, әбәди һәјата говушмушлар.

Һүҹр вә онун јолдашлары бүтүн Ислам үммәтинин фәзиләтсевәр ҝәнҹләри үчүн иман, ҹиһад, һиҹрәт, фәдакарлыг, фәсадла мүбаризә, әмр бе мә`руф вә нәһј әз мүнкәр, һаггын мүдафиәси вә нифагын ифшасы нүмунәләридирләр.

Олсун ки, бу инсанларын һәјаты илә танышлыг ҝәнҹләримизин гәлбиндә иман нуруну ҝүҹләндирсин, онларын руһуну ихлас, мә`нәвијјат, иман әтри бүрүсүн.

Әлиниздәки китабча доктор Ләбиб Бејзунун чох дәјәрли бир китабы әсасында тәртиб олунмушдур. “Һүҹр ибн Әди, Мәһәммәд әсһабынын раһиби” китабынын мүәллифинә вилајәт вә Әли (ә) мәһәббәти јолунун шәһидәринә диггәтинә ҝөрә тәшәккүр едирик. Ислам идеаллары илә бағлы силсилә сөһбәтләримизин бу һис-сәсиндә әсасән ады чәкилән мәнбәјә истинад едилмишдир. Ҝөстәрилән мәнбәләрин дә әксәријјәти һәмин китабдакы мәнбәләрдир.

Китабчанын әзиз ҝәнҹләримиз үчүн гәлбәјатымлы олмасы үчүн диҝәр китабла-рымыздакы гајдалара әмәл етмәјә чалыш-мышыг. Үмид едирик ки, бу камал, фәзиләт, дини гејрәт нүмунәләрини танымагла әһли-бејт ашигләри зүмрәсинин ҝәнҹләриндә иман вә шүҹаәт руһу дириләҹәкдир. 

Гум, Ҹәвад Мүһәддиси

1380, абан.

Гыса танышлыг

Куфәдә мәскунлашмыш гәбиләләрдән бири Киндә гәбиләси иди. Һүҹәр бу гәбиләдән олдуғундан она “Һүҹәр ибн Әди Кинди” дејирдиләр. О, салеһ ишләрлә мәшғул олдуғундан ону “Һуҹәрул-хејр” дә чағырырдылар. Һүҹр Исламдан габаг дүнјаја ҝәлмишди. Һәзрәт Пејғәмбәрин (с) һәјатынын сон илләриндә мүсәлман олмушду. Буна ҝөрә дә һәзрәт пејғәмбәрдән ҹәми бир нечә ил фајдалана билмишди. Амма Һүҹр өмрү боју һагг јолда мүбаризә апармышды. Икинҹи  Хәлифәнин дөврүндә Гадисијјә дөјүшүндә иштирак етмиш вә Дәмәшгин шимал-шәргиндә јерләшән мәрҹе-әзра мәнтәгәсинин фатеһи олмуш-дур.

Һүҹр тәгвалы бир абид, зүлмлә вурушан бир мүҹаһид иди. О, әмр бе мә`руф вә нәһј әз мүнкәр едәр, һәзрәт Пејғәмбәрдән (с) вә Әмирәл-мө`мининдән (ә) һәдисләр даны-шарды. Пејғәмбәрин (с) јахын сәһабәләрин-дән сајылан Һүҹр намаз вә дуа ашиги иди. Ибадәтә бағлы олдуғундан она “Мәһәммәд әсһабынын раһиби” дејәрдиләр. О даим дәстәмазлы оларды. Дәстәмаз алдыгдан сонра исә намаз гыларды. Һүҹр Куфәнин һәм ҝөзәл чөһрәли, һәм дә бөјүк мә`нәвијјата малик инсанларындан иди.

Әҝәр онун ҹаһилијјәт дөврүндә анадан олдуғуну гәбул етсәк, Мәккәнин фәтһиндән сонра Ислама ҝәлдијини нәзәрә алсаг, һәмин вахт бу шәхсин 27 јашы варды. Һүҹр Исламы ҝеҹ гәбул етмиш олса да, јашы бир о гәдәр дә чох дејилди. Амма онун гәлбиндә дәрин бир иман, мөһкәм бир әгидә, Аллаһын дининә вә һәзрәт Мәһәммәдин (с) пејғәмбәрлијинә (ә) ҝүҹлү бир инам варды. Һүҹр бир чох јашлылардан даһи өнҹүл вә мүбариз иди.

Мәрһум Сејјид Мөһсин Әмининин тә`биринҹә, Һүҹр шүҹаәтли, чалышган, абид, дуалары гәбул олан, ариф, Аллаһа мүт`и, һаггы данышан, зүлмлә барышмаз, шәһадәттәләб, Әмирәл-мө`мининин (ә) һавадары олан бир командан иди. Онун Һәзрәт Әли (ә) тәрәфиндән Ҹәмәл вә Сүффејн дөјүшләриндә гошун башчысы сечилмәси мисилсиз шүҹаәтиндән даны-шыр. Бу инсан өләр, амма алчаглығы гәбул етмәзди. О, шәһадәти гәбул етди, амма Әли (ә) һаггында пис сөзләр данышмаға разы олмады. О, өз оғлунун атасынын өлүмүнү ҝөрүб сүстәләшмәмәси, Әли (ә) вилајәтин-дән узаглашмамасы үчүн онун шәһадәтинә һазыр олду.

Бу дејиләнләр һәр бир һагпәрәст мүсәл-ман үчүн идеаллыға лајиг олан Һүҹр ибн Әдинин әхлаги вә руһи фәзиләтләрини кичик бир һиссәси иди.

Тарихи һадисәләрдә Һүҹрлә јан-јана

Һүҹр ибн Әди һәзрәт Пејғәмбәрин (с) һүзурунда олдугдан вә она иман ҝәтирдик-дән сонра даим бу мәктәбин ҝенишләнмәси вә мүдафиәси јолунда чалышды. О, һәзрәтин (с) бујуругларыны динләјәр вә башгаларына да чатдырарды. Һүҹр Ирагда јашадығындан хилафәтин мәркәзи олан Мәдинәдәки һадисәләрдән бир гәдәр узаг иди. Амма һеч вахт һагг вә батилә ејни ҝөзлә бахмазды.

Тәгвалы вә мүбариз пејғәмбәр сәһабәси Әбузәр Гәффари Рәбәзәјә сүрҝүн олунуб орада гәриб бир вәзијјәтдә шәһадәтә чатдыгда Һүҹр ибн Әди вә Малик Әштәр онун јанында олан, ҹәназәсинә намаз гыланлардан идиләр.
 Османын хәлифәлији дөврүндә Һүҹр ибн Әди Куфәдә јашајырды. Османын хошаҝәлмәз ишләри һәддини ашырды вә онун сәс-сәдасы һәр јерә јајылырды. Куфәнин он ики тәгвалы вә гүдрәтли шәхси хәлифәјә мәктуб јаздылар. Хәлифәнин хошаҝәлмәз ишләрини тәнгид едәрәк, ону бу ишләрдән чәкинмәјә чағырдылар. Онлар өз мәктубларында доғру јолу хәлифәнин нәзәринә чатдыр-дылар. Һүҹр ибн Әди дә бу мәктуб мүәллифләриндән бири иди.

Һуҹәрин сијаси мөвгеји Һәзрәт Әлини (ә) һагг әгидәсинә тәрәфдарлыг иди. О һеч вахт гәсбкар һакимләрлә сазишә ҝетмәди вә өз мөвгејини ачыгламагдан чәкинмәди.

Һүҹр һәмин дөврүн аҹы хилафәт маҹәраларынын шаһиди иди. Бу һадисәләр онун гәлбини парчалајырды. Османын гәтлиндән сонра Һүҹр ибн Әди јаранмыш фүрсәти гәнимәт сајараг, вар гүввәси илә мејдана атылды. О һәтта мө`тәбәр бир рәвајәтчи сајылырды. Бу инсан јалныз Әлинин (ә) бујуругларыны нәгл едирди. Һәтта Ҹәмәл дөјүшү мејданында Әлинин (ә) һәгиги Пејғәмбәр (с) ҹанишини олмасы һаггында охујур вә онун вүҹудуна дуалар едирди.

Һәзрәт Әлинин (ә) хилафәти дврүндә онун һөкумәтинә гаршы Ҹәмәл фитнәси туғјан етдији вахт һәзрәт Куфәјә нүмајәндә ҝөндәрәрәк, онлары һаггын мүдафиәсинә чағырыр. Вилајәт ашигләри һәзрәтин нүмајәндәсинә мүсбәт ҹаваб верирләр. Онлар бир-бир ајаға галхараг, фитнә илә мүбаризәдә өз һазырлыгларыны е`лан едирләр. Һүҹр ибн Әди дә бир чох башгалары кими ајаға галхараг деди: “Еј халг! Әмирәл-мө`мининин (ә) чағырышына ҹаваб верин. Сүвари вә ја пијада, һәрәкәт един. Тәләсин вә мән өзүм дә бу јолда габагда ҝедәнләрдән олаҹағам.”

Һүҹрин имамы (ә) һимајә едәрәк өз һәгиги иманыны нүмајишә гојдуғу мәгамлардан бири дә Сүффејн дөјүшү заманы јаранды. Онун Сүффејндәки шүҹаәти һаггында ајрыҹа данышаҹағыг.

Сүффејн вә Нәһрәван һадисәләри

Һүҹрин өз мөвласы Әлијә (ә) мөһкәм бағлылығы варды. Ешг һәддиндә һејранлыг уҹа һәддә итаәтлә мүшајиәт олунурду.

Сүффејн дөјүшү, Әмирәлмө`мининин (ә) Мүавијә гошуну илә гаршылашмасы зама-ны Һүҹр истәр мејданда, истәр имамын (ә) һимајәсиндә, истәрсә дә сәфәрбәрлик ишиндә сәһабәләрин ән чалышанларындан иди. Дөјүшләрин тәсадүф етдији зилһиҹҹә ајында Әли (ә) өз көмәкчиләринин мүба-ризләрини вә нүфузлуларыны бир груп дөјүшчү илә дүшмәнин үзәринә ҝөндәрди. Бу иш бир дәфә Малик Әштәрә, диҝәр бир дәфә исә Һүҹр ибн Әдијә һәвалә олунду. Имам (ә) ејни заманда өз тәрәфдарларынын әхлаг һәддини ашмасына диггәт јетирирди. Һәмин дөјүшдә Һүҹр ибн Әди вә Әмру ибн Һәмиг Шамлылары лә`нәтләмишдиләр. Имам (ә) онлара хәбәр ҝөндәрди ки, бир даһа бу иши тәкрарламасынлар. Онлар имамын (ә) хидмәтинә ҝәлиб дедиләр: “Мәҝәр онлар һагсыз дејилләрми?” Имам бујурду: “Бәли, еләдир. Амма сизин пис данышмағынызы истәмирәм. Онларын чиркин ишләрини хатырлатсаныз, даһа јахшы олар. Ән јахшысы исә одур ки, онларын һидајәтини  вә мүсәлманлар арасында сүлһ истәјәсиниз.” Онлар дедиләр: “Еј Әмирәл-мө`минин! Сәнин нәсиһәтини гәбул едирик...”

Сонра Һүҹр имам Әлијә (ә) деди: “Биз дөјүш адамыјыг вә мејданларда бөјүмүшүк. Гәбиләмиз дә һәм чохдур, һәм лајиглидлир, һәм дә дөјүшкәндир. Һамымыз сәнә мүт`ијик. Сән парлыјанда парлыјырыг, гуруб едәндә гуруб едирик. Нә әмр етсән, ону да јеринә јетирәрик.” Һәзрәт бујурду: “Бүтүн гәбилә сәнинлә ејни әгидәдәдирми?” Һүҹр деди: “Онлардан јалныз јахшылыг ҝөрмүшәм. Һамымыз әмрә мүт`ијик.” Сонра имам онларын һаггында јахшы сөзләр деди вә мүхтәлиф гәбиләләрин бајрагларыны бағлады. Киндә гәбиләсинин командани Һүҹр ибн Әди тә`јин олунду.

Дөјүш заманы Һүҹр өз сөзләрини сүбута јетирди. О бир ан дурмадан вурушур вә һәмлә заманы белә рәҹәз охујурду:
Ја Рәбб, бизләр үчүн Әлини (ә) гору,

Доғру јолу тапмыш әмини гору.

Пејғәмбәр үммәти горудуғу тәк

Әли рәһбәр олсун бизләрә ҝәрәк.

Сүффејн дөјүшүндә илкин саваш сәһнәләриндән бириндә Һүҹр Һәзрәт Әлинин (ә) гошунунда иди. Онунла ејни ады дашыјан әмиси оғлу исә Мүавијәнин гошуну тәрәфиндән вурушурду. Онлардан бири “Һүҹре-Хејр”, диҝәри исә “Һүҹре-шәр” кими танынмышды.

Бу ики шәхс саваш мејданына ҝирди вә һәр ики тәрәфдән онларын көмәјинә ҝәлән-ләр олду. Бу дөјүшдә Мүавијәнин тәрәф-дары олан Һүҹр өлдүрүлдү. Һәзрәт Әли (ә) белә бир сонлуға ҝөрә Аллаһа шүрк етди. Һүҹрин Сүфејн дөјүшүндәки гәһрәман-лыглары ону даһа чох танытдырды вә севдирди. Сүфејн дөјүшүнүн талеји һакимләрин мүһакимәсинә тапшырылды. Һијлә вә фырылдаг долу мүһакимәләр ҹәмијјәтин раһатлығыны әлиндән алды. Мүавијәнин Әли (ә) һөкумәтинә јөнәлмиш һијләләри вәзијјәти даһа да мүрәк-кәбләшдирди. Һәзрәт Әли (ә) фитнәләрин гаршысыны алмаг үчүн јенидән сәфәрбәрлик кечирмәјә вадар олду. Куфә әһли јенидән Шамлыларла дөјүшә чағырылды. Һәзрәт гәбилә башчыларындан көмәк үчүн гүввә истәди.

Имамын чағырышына мүсбәт ҹаваб верәнләрдән бири дә Һүҹр ибн Әди иди. О, имамын истәјини мәктуб шәклиндә гәләмә алды.
 Бу мәгамда јени бир фитнә гопду. Бу фитнәни гызышдыранлар исә имамын садәлөвһ вә дүшүнҹәсиз әсҝәрләриндән олан Нәһрәванлы “хариҹиләр” (хәвариҹ) иди. Һәзрәт Нәһрәван дөјүшүндә бу алдадылмыш дүшмәнләрлә дөјүшдү вә онлары арадан ҝөтүрдү. Бу дөјүшдә ҝөстәрдији гәһрәманлыға ҝөрә Һүҹр ибн Әди гошунун сағ ҹинаһ команданы тә`јин олунду.

Һүҹр ибн Әди һагла батилин бүтүн саваш сәһнәләриндә фәал иштирак едир, Әли (ә) ҹәбһәсинин мүдафиәсиндә дајанырды. Һәзрәт Пејғәмбәрин ардынҹа ҝедән, Һәзрәт Әлинин (ә) мәһәббәтини газанан иманлы вә халис бир мүсәлман башга ҹүр едә дә билмәзди!

Мүавијәнин фитнәләри дөврүндә

Һүҹр ибн Әдинин аҝаһлыг вә иманы ону аздырыҹы фитнәләр ичиндә Әлинин (ә) һәгиги хәттиндә сахлајырды. О, өмрүнүн сон анынадәк һәгигәт јолунда бүдрәмәди.

Нәһрәван дөјүшү баша чатдыгдан, хариҹиләр мәғлуб олдугдан сонра Мүавијә ардыҹыл шәкилдә өз әсҝәрләрини Һәзрәт Әлинин (ә) һакимијјәти алтында олан мәнтәгәләрә ҝөндәрир, гәтл-гарәтләр төрәтмәклә халгы һакимијјәтдән наразы салырды. Һәзрәт Әли (ә) өз әтрафын-дакыларын, валиләрин сәһләнкарлығындан, сүстлүјүндән һејрәтә ҝәлмишди. Бу фитнәнин көкүнү кәсмәк үчүн Шам үзәринә гошун јеритмәк фикриндә иди. Амма халгын мөвге`сизлији бу планларын ҝерчәкләшмәсинә мане олду. Күфә ҹамааты имамын дөјүш чағырышына мүсбәт ҹаваб вермәди. Онлар өз јерсиз сөзләри илә имамын гәлбини ағрытдылар. Мәһз бу мәгамда Һүҹр ибн Әди галхыб деди: “Ја Әмирәлмө`минин (ә), Аллаһ сәнә гәмли ҝүн ҝөстәрмәсин! Сән әмр вер, биз итаәт едәк. Анд олсун Аллаһа, әҝәр сәнин әмринә итаәтдә вар-дөвләтимиз, ҹанымыз, бүтүн гәбиләмиз фәда олса, һәвәсдән дүшмәјәҹә-јик.”
 Амма Һүҹр ибн Әди кими мүт`и тәрәфдарлар чох аз иди.

Гутгутаны мәнтәгәсиндә Зөһһак ибн Гејсин төрәтдији гәтл-гарәтләрдән сонра имам Куфә халгыны топлајыб, онлары дүшмәнә гаршы мүбаризәјә чағырды. Амма халг имамын чағырышыны чох сојуг гаршылады. Јенә дә Һүҹр ибн Әди галхыб, Аллаһын һаггы мүдафиә етдијини хатырладараг, бу ишдә өз һазырлығыны билдирди. О, имамдан көмәкчиләр истәјиб, Аллаһын да јардымчы олаҹағыны јада салды. Имам (ә) Һүҹрин бу рәфтары һаггында хош сөзләр деди вә бујурду: “Аллаһ сәни шәһадәт фејзиндән мәһрум етмәсин. Мән әминәм ки, сән шәһадәттәләб инсанлардансан” Һәмин вахт Һүҹр тәҹавүзкарларла ики ҝүн дөјүшдү.

Бу һадисә һаггында тарихчи Ибн-Әсир белә мә`лумат верир: Һиҹри 39-ҹу илдә Мүавијә Зөһһак ибн Гејси 3000 дөјүшчү илә бирликдә Әли (ә) тәрәфдарларыны гәтл-гарәт етмәјә ҝөндәрди. Онлар Сә`ләбијјәјә чатанадәк Һәзрәт Әлинин (ә) һәрби дүшәрҝәләриндән бирини алт-үст етдиләр. Бу хәбәри ешидән Һәзрәт Әли (ә) Һүҹри 4000 нәфәрлә онларын үстүнә ҝөндәрди. Һәзрәтин дәстәси Зөһһакын дәстәси илә ганлы саваша ҝирди. 19 нәфәр Зөһһакын, 2 нәфәр исә Һүҹрин дәстәсиндән һәлак олду. Гаранлыг дүшән кими Зөһһаг вә онун әсҝәрләри баш ҝөтүрүб гачдылар.

Бу пәракәндә фитнәләр Мүавијәнин ара-дан ҝөтүрүлмәси фикрини јарадырдыса да, әтрафдакыларын сүстлүју дүшмәнләри ҹәсарәтләндирирди. Мүһарибәдән јорул-муш халг дүшмәнин фитнәләринә вәрдиш верир вә рәһбәрин хәбәрдарлыгларына диггәтсизлик ҝөстәрирди.

 Ибн-Мүлҹәм, Вәрдан вә Шәбиб Әлини (ә) өлдүрмәк гәрарларыны Әш`әс ибн Гејсә ачыгладылар. Пејғәмбәр аиләсинин кинли дүшмәнләриндән олан, бүтүн фитнәләрдә иштирак едән Әш`әс ибн Гејс бу үч нәфәрлә әл-әлә верди. Әлинин (ә) вурулмасы нәзәрдә тутулан ҝеҹә Һүҹр ибн Әди мәсҹиддә јатмышды. О, Әш`әслә Ибн-Мүлҹәм арасындакы сөһбәти ешитди. Әш`әс Ибн Мүлҹәмә дејирди: “Ҹәлд ол, јохса сүбһүн нуру сәни рүсвај едәр” Бу сөзләр Һүҹрдә шүбһә доғурду. О гаршыда тәһлүкә олдуғуну һисс етди. Ҹәлд мәсҹиддән чыхыб, Әлинин евинә үз тутду. О һәзрәт Әлини бу тәһлүкәдән хәбәрдан етмәк истәјирди. Мәсҹидлә Әлинин евинин арасында ики јол варды. Һүҹр Әлинин евинә доғру бир јолла һәрәкәт етдији вахт һәзрәт (ә) башга бир јолла мәсҹидә тәрәф ҝәлирди. Беләҹә Һүҹр Һәзрәтлә (ә) растлашмады вә һәмин һадисә баш верди. Һүҹр вә башгалары мәсҹидә гајытдыглары вахт артыг иш ишдән кечмишди. Бәли, Әли (ә) гәтлә јетирил-мишди!

Бу фаҹиә Һүҹр ибн Әдини чох сыхды. Әли (ә) илә онун арасында чох јахын бир мүнасибәт варды. Һәзрәт (ә) она шәһадәт шәрбәтини ичмәси үчүн дуа етмишди. Инди исә имам өзү шәһадәт јатағына дүшмүшдү. Һүҹр өз рәһбәрини итирмәк үзрә иди.

 Бир дәфә имам (ә) ҝәләҹәк һаггында Һүҹрә бујурду: “Әҝәр бир ҝүн сәни тутуб ишҝәнҹә версәләр вә мәнә лә`нәт охумағыны тәләб етсәләр, нә едәҹәксән?” Һүҹр деди: “Нә едим ја Әли (ә)? Имам бујурду: “Әҝәр сәни мәҹбур етсәләр, мәнә лә`нәт оху. Амма мәндән үз дөндәрмә. Чүнки мән Аллаһын дининдәјәм.”
 Һүҹр һисс едирди ки, ағасыны итирмәси илә она вә`д олунан ҝүн јахынлашыр. Артыг һагг јолчулары үчүн мејдан даралырды.

Бу ҝөрүш заманы Һәзрәт Әли (ә) јатагда иди. Рамазанын ијирминҹи ҝүнү иди. Ашигләр бир-бир Әлинин (ә) ҝөрүшүнә ҝәлирдиләр, салам вериб, ҹаваб алырдылар. Имам (ә) бујурурду: “Нә гәдәр ки, мәни итирмәмисиниз, сорушун. Амма суал-ларынызы гыса един, имамыныз зәрбә алмышдыр.”

Орадакылар ағлајыр, онун һалыны нәзәрә алараг, суал вермирдиләр. Һүҹр ибн Әди ајаға галхыб өз һисләрини бир нечә бејт ше`рлә бәјан етди. Һәзрәт (ә) онун охудуғу ше`ри динләјиб бујурду: “Сәни мәндән үз дөндәрмәјә мәҹбур етдикдә нә едәҹәксән?” Һүҹр деди: “Анд олсун Аллаһа, ја Әли! Әҝәр гылынҹла тикә-тикә доғрасалар, одда јандырсалар, бу мәним үчүн сәндән үз дөндәрмәкдән јахшыдыр!” Һәзрәт (ә) бујурду: “Еј Һүҹр! Аллаһ һәр бир јахшылыгда јардымчын олсун. Аллаһ-таала сәнә Пејғәмбәр (с) аиләси тәрәфиндән јахшы мүкафат версин.”

Имам Әли (ә) шәһадәтә чатды. Һүҹр ибн Әди мөвласына ешги, бу ешгә вәфалы олаҹағы барәдә әһди илә бирликдә зүлм ичиндә чабалајан ҹәмијјәтдә, чәтин бир дөвранда галды. Һүҹрин гәрары гәти иди: О өз ешгиндән, иманындан, амалларындан әл чәкмәјәҹәк, шәраитин дәјишмәси ону мөвгејиндән дөндәрмәјәҹәкди!

Гаранлыг дөвран

Бәс Һүҹр ибн Әди нә үчүн гијам етди вә кимләрлә мүбаризәдә шәһид олду? Бу суала ҹаваб вермәк үчүн һәмин дөврүн хүсусијјәтләри вә ҝүнаһкар һакимләри илә таныш олмалыјыг. Һүҹрин мүгәддәс ҹиһад гәһрәманлығынын маһијјәтини анламаг үчүн тарихин һәмин гаранлыг дөнәмини мүталиә етмәлијик. Нә гәдәр ағрылы да олса, һәмин мүһитлә таныш олмаг лазым ҝәлир. Бу јолла Һүҹрин мүбаризә вә шәһадәтинин дәјәри ашкар олур.

Ислам ҹәмијјәтинин бәдбәхтлији онда иди ки, һөкумәтә, инсанларын талејинә Мүавијә, Әмру Ас, Мүғирә вә Зијад кимиләр һаким олмушдулар. Бу инсанлар Ислам вә Гур`андан чох-чох узаг идиләр. Надан күтләнин дә бөјүк һиссәси онларын ардынҹа ҝедир, горху вә тамаһ уҹбатындан динләрини сатырдылар. Мәһз һәмин дөврдә Һүҹр ибн Әди, Мејсәм Тәммар, Рүшәјд Һәҹәри, Әмру ибн Һәмиг кими шүҹаәтли инсанлар ширкин гаршысында дајанырдылар. Бу мүбаризә һәмин инсан-лар үчүн ҹанлары баһасына баша ҝәлирди. Беләҹә, Сејјидүшшүһәданын әбәди гијамы үчүн шәраит јаранырды.

Һәмин дөврүн һакимијјәт мејданынын ојунчуларынын чиркин сифәти илә таныш-лыг пис олмаз. Јалныз бу јолла бөјүк шәһидләрин ҝөрдүјү ишин әзәмәти дәрк олуна биләр.

Мүавијә ибн Әбу-Сүфјан

Онун анасы Әбу-Сүфјанын арвады Һинд иди. Һинд ҝүнаһкар гадынлардан иди. О, Мүавијәни һарам јолла дүнјаја ҝәтир-мишди. Мүавијә Аллаһа вә онун пејғәмбәринә инанмырды. О, Әли (ә) илә дөјүшдү вә бир чох дин башчыларыны шәһадәтә јетирди. О, азан вериләркән Пејғәмбәрин (с) адыны ешитдикдә гәзәблә дејәрди: “О гәдәр чалышаҹағам ки, бу ад арадан ҝетсин!” Мүавијә ҝөстәриш вермиш-ди ки, минбәрләрдән Әлијә лә`нәт охунсун.

Мүавијә дәфәләрлә Әбузәр Гәффари вә пејғәмбәрләрин (с) диҝәр бөјүк сәһабәлә-ринә пислик етмишди. Бу шәхс өз шәрабхор оғлу Језиди хәлифәлик мәгамына тә`јин етди, онун үчүн һамыдан зорла беј`әт алды. О бу иши илә Әһли-бејтлә дүшмән-чилијини зирвәјә чатдырды. Мүавијә пешәкар јаланчылардан вә фырылдаг-чылардан иди. О бу јолла Шамда иҹтимаи фикри өз сијасәтләринин хејринә јөнәлдә билмишди.

Әмру Ас

Бу шәхсин дә анасы Мәккәнин ҝүнаһкар гадынларындан иди. О бир чох кишиләрлә гејри-гануни әлагә сахлајырды. Әмру Ас һәмин һарам әлагәләрдән дүнјаја ҝәлмиш-ди. Бир нечә нәфәр Әмру Асын атасы олдуғуну иддиа едирди. О да Мүавијә кими Ислама иман ҝәтирмәмишди. Динлә ојун ојнајыр вә ријакарҹасына мүсәлманларын ҹәрҝәсиндә дајанырды. Бу шәхс Һәзрәт Әлинин (ә) гаты дүшмәнләриндән иди. Сүффејн дөјүшүнә вә диҝәр фитнәләрә рәһбәрлик етмишди. Пејбәмбәр аиләсинә гаршы әксәр тәхрибатларын архасында Әмру Асын әли варды.
Мүгирә ибн Шә`бә

Бу шәхс дә Ислама гәлбән иман ҝәтирмә-мишди. Бир дәфә он үч јолдашыны јухуја вериб, гәтлә јетирмиш, вар-дөвләтләринә саһиб дурмушду. Сонра Мәдинәјә ҝәлмиш вә мүсәлман олдуғуну билдирмишди. Мүғирәнин заһирдә Исламы гәбул етмәси јалныз өз ҹаныны горумаг үчүн иди. О бүтүн һәјатыны ҝүнаһа, шәһвәтпәрәстлијә вә гарынгулулуға сәрф етмишди. Бунунла белә, Мүғирә һөкумәтдә вәзифә әлә кечирә билмишди.
 Мүғирә һәзрәт Зәһранын (с) евинә һүҹум едиб, зәрәр јетирән адам-лардан иди.

Зијад ибн Әбиһ

Бу шәхси Әбу-Сүфјанын гејри-гануни әлагәдә олдуғу гадын дүнјаја ҝәтирмишди. О, алчаг бир нәсилдән иди. Узун мүддәт атасынын ким олдуғу билинмәмишди. Нәһајәт, Мүавијә иддиа етди ки, Зијад онун гардашыдыр. Һәмин вахтдан ону Әбу-Сүфјанын нәслиндән сајмаға башладылар. Кәрбәла һадисәсиндә Һүсејнлә (ә) гаршы-гаршыја дајанан Үбејдуллаһ ибн Зијад онун оғлу иди. Мәһз һәмин шәхс Сејјидүш-шүһәда (ә) вә онун јолдашларыны гәтлә јетирди.

Исламда бид`әтләр вә тәһрифләр јарадан Зијад вә әввәлҹә адыны гејд етдијимиз үч нәфәр иди. Әһли-бејтә олмазын зүлмлә-рини едән бу адамлар динин талеји илә ојун ојнајырдылар. Онлар әмәви һөкумәтинин сијасәт мејданынын ојунчулары сајылыр-дылар.

Мүавијә Һәзрәт Әлијә (ә) хүсуси бир дүшмәнчилик мүнасибәти бәсләјирди. О, Әли адыны ешитдикдә гәзәбләнир, онун үнванына тәһгирләр јағдырырды. Бу алчаг шәхс халгы Әлијә (ә) лә`нәт демәјә вадар едирди. Һәзрәт Әли (ә) өзүндән сонра белә бир чиркин шәхсин халга һаким олаҹағы-ны, халгын Әлијә лә`нәт охумаға вадар едиләҹәјини өнҹәдән хәбәр вермишди. Мүавијә даим ҹүмә намазынын хүтбәлә-риндә Әлијә лә`нәт охујарды. Һакимијјәти алтында олан бүтүн мәнтәгәләрә ејнән онун кими рәфтар етмәји әмр етмишди. Јалныз 83 ил сонра Өмәр ибн Әбдүләзизин дөврүндә бу чиркин ән`әнә арадан галдырылды.

 Һансы ки һәмин дөвүрдә һәзрәт пејғәмбәрин “һәр кәс Әлини тәһгир етсә, мәни тәһгир етмишдир” бујуруғу илә бүтүн халг таныш иди. Бәли, бу ҝөстәришләрә гаршы чыхыб, Әли ханәданына һөрмәтсиз-лијин бүнөврәсини гојан Мүавијә олду.

Мүавијә Әли ардыҹылларыны чох инҹи-дирди. Бу сыхынтыдан Куфә шиәләринә даһа чох пај дүшмүшдү. Мүавијә Зијады Куфә һакими тә`јин етмишди. Зијад Әли (ә) тәрәфдарларыны јахшы таныјырды. О, әлинә кечән шиәләри өлдүрүр, дара чәкир, ҝөзләрини чыхарыр, голларыны кәсир, сүрҝүн едирди. Мәһкәмәләрдә Әли тәрәф-дарларынын шаһидлији гәбул олунмурду. Әһли-бејт ашигләринин һаггы кәсилмиш-ди. Бу инсанлар тә`гиб олунмагла јанашы, игтисади сыхынтыја да мә`руз галмышды-лар.

Мүғирә Әһли-бејтин ән гәддар дүшмән-ләриндән иди. Ону јалныз вәзифә вә мәгам дүшүндүрүрдү. О, пејғәмбәр аиләсинә зүлмү илә сечилән шәхсләрдән иди. Һәзрәт Әли (ә) онун һаггында Әммар Јасәрә белә бујурмушду: “О, динә дүнјасыны тә`мин едәҹәк гәдәр бағлыдыр.”
 Бу шәхсин әхлаги нөгсанлары вә хәјанәтләри тарихин сәһифәләринә көлҝә салмышдыр. Мүғирә хилафәт гәсбкарларына ҝөстәрдији хидмәт-ләр мүгабилиндә вәзифә әлдә етмишди.

Бура гәдәр дејиләнләр һәмин дөврә һаким олан зүлмүн симасыны гисмән танытдырды. Бәли, һәмин дөврдә һагг дејәнләрин дилини кәсир, әјилмәјән бојунлары вурурдулар. Инсанлар јалныз Әлини севдикләри үчүн дара чәкилирдиләр.
Бүлбүлләр гәфәсдә, ганады бағлы,

Гузғун ганад чалыр аранлы-дағлы,

Дүшмәнләр ишрәтдә, достлар кәмәнддә,

 Итләр ачыг ҝәзир, аһулар бәнддә.

Шир гәфәсдә галмыш, түлкү бајырда

Намәрдләр чәмәндә, ашигләр дарда.

Булуд архасында галдыгҹа ҝүнәш

Дам үстә отурмаг бајгуша вәрдиш.

Һаггы сөјләјәнләр дүшмән әлиндә

Гандал голларында, гыфыл дилиндә.

Башыны галдыран ҝәлир гылынҹа,

Пәрванәләр јаныр камын алынҹа.

Һүҹр ибн Әди вилајәт һәриминин мүдафиәчиси олан ајыг бир мүсәлман кими бүтүн бу азғынлыглара е`тираз едирди. Динә мүнасибәтдә дамарларындан гејрәт ганы ахан бу шәхс чиркин сүкуту позмаг вә гијам вәзифәсинә әмәл етмәк истәјирди. Онун гәһрәманлыглары һаггында нөвбәти сөһбәтләримиздә данышдаҹағыг.

ҺҮҹр ибн Әди вә Муғирә

Һүҹр ибн Әди Әмирәл-мө`мининә (ә) ашиг, фәда олдуғу гәдәр Муғирә Һәзрәтә (ә) дүшмәнчиликлә јанашыр, Куфә минбәрин-дән она ашкар лә`нәт охујурду.

Һиҹри 41-ҹи илдә имам Һәсәнлә (ә) Мүавијә арасында сүлһ мүгавиләси бағландыгдан сонра Мүавијә Куфәнин јахынлығындакы Нүхәјләјә ҝәлди вә намаздан сонра хүтбәдә ачыг-ашкар е`лан етди ки, сүлһ мүгавиләсинин шәртләринә әмәл етмәјәҹәк. Еләҹә дә, Муғирә Куфә әмирлијинә тә`јин олунду.

Бу һадисә имамын достлары, о ҹүмләдән, Һүҹр ибн Әди үчүн дөзүлмәз иди. Бу сүлһ мүгавиләсиндән наразы галан Һүҹр имам Һәсәнә (ә) деди: “Каш, сән вә мән, һамымыз өләјдик, амма дөјүш сәһнәсиндә мәғлуб олдуғумуз, дүшмәнин галиб ҝәлдији ҝүнү ҝөрмәјәјдик.” Бу сөзләр Имам (ә) тәрәфин-дән наразылыгла гаршыланды. Һүҹрә сусмаг ишарәси вериб бујурду: “Еј Һүҹр, һамы сәнин кими дүшүнмүр, сәнин тәк ҹиһад вә шәһадәт сорағында дејил. Бу сүлһ сизи горумаг үчүндүр.”

Амма Һүҹрин дини гејрәти ону раһат бурахмырды. О, имам Һүсејнин (ә) јанына ҝедиб, һәзрәти гијама чағырды. Сејјидүш-шүһада (ә) исә белә бујурду: “Биз әһд-пејман бағламышыг вә бу мүгавиләни позмаг олмаз.”

Һәмин ил Мүғирәни Куфәјә вали тә`јин едән Мүавијә она төвсијә етди ки, Әлијә лә`нәт охумағы унутмасын. Әли тәрәф-дарларынын сыхышдырылмасы әсас ҝөстәришләрдән иди. Мүғирә һакимијјәтдә олдуғу једди ил нечә ај әрзиндә бу сијасәти изләди. Һүҹр ибн Әди фүрсәт тапан кими она гаршы чыхыр, тәнгид едир, халгы она гаршы галдырырды. Мүғирә бүтүн чиркинликләринә бахмајараг, әлини Һүҹрүн ганына батырмаг истәмирди. Амма ону һәдәләјәрәк бу ишин пис нәтиҹәлә-нәҹәјини нәзәринә чатдырырды.

Һүҹр ибн Әди әмәви һөкумәтинин зид-динә фәалијјәтини ашкарламаг гәрарында иди. О ҝөрүрдү ки, Муғирә мүсәлманларын бүдҹәси, бејтүл-мал илә ојнајыр, шиәләрин һаггыны вермир, халгы һәдәләјәрәк, онлары Әлијә (ә) лә`нәт охумаға вадар едир. Онун фикри зүлмә гаршы чыханлары мәһв етмәк, Аллаһ вә Пејғәмбәр (с) динләрини арадан галдырмаг иди. Һүҹр мөвҹуд һөкумәтин гејри-гануни сајылмасы вә она гаршы гијам галдырылмасы үчүн бу дејәләнләри кифајәт сајырды.

Һүҹр вә имамын (ә) диҝәр вәфалы тәрәф-дарлары она лә`нәт охундуғуну ҝөрдүкдә галхыб е`тираз едир вә бу лә`нәти онларын өзүнә гајтарырдылар. Бир дәфә ҹүмә ҝүнү минбәрә чыхан Мүғирәни Һүҹр вә онун әтрафындакылар дашладылар. О дәрһал минбәрдән дүшдү вә имарәтинә гајытды. Муғирә Һүҹрә беш мин дирһәм ҝөндәрәрәк ону сусдура биләҹәјини дүшүндү. Мүғирә унудурду ки, Һүҹр Аллаһын разылығына хатир мүбаризә апарыр. Илаһи мејданда исә вар-дөвләтин һеч бир тә`сири јохдур.

Бир ҝүн јенә Муғирә минбәрдән Әлијә (ә) лә`нәт охудуғу вахт Һүҹр ајаға галхды вә елә бир фәрјад гопарды ки, мәсҹиддән кәнардакылар да онун сәсини ешитдиләр. Сонра Муғирәјә деди: “Кимә лә`нәт охудуғуну билмирсән? Һәзрәтә (ә) лә`нәт охумаға вә ҝүнаһкарлара ситајиш етмәјә һәрис олмусан!” Отуз нәфәрдән чох шәхс ајаға галхыб бир ағыздан деди: “Һүҹр доғру дејир!” Ибн-Әсирин билдирдијинә ҝөрә, мәсҹиддә оланларын үчдә икисиндән чоху ајаға галхды вә Һүҹрүн сәсинә сәс верәрәк деди: “Дедијин сөзләрин бизә фајдасы јохдур, ҝөстәриш вер бизим кәсилмиш һүгугларымызы версинләр!”

Бир груп адам Муғирәнин јанына ҝедиб онун Һүҹр гаршысында сусмасына е`тираз етдиләр. Муғирә онларын ҹавабында деди: “Мән Һүҹр ибн Әдини бу јолла мәһв едирәм. Мәндән сонра башга бир әмир ҝәләҹәк. Һүҹр ону да мәним кими сајыб, ејни сөзләри дејәҹәк. О вахт һәмин әмир илкин фүрсәт дүшән кими ону һәбс едиб, гәтлә јетирәҹәк. Мән өмрүмүн сонуна чатмышам. О шәхсләрин ганыны төкмәк истәмирәм ки, өзүм бәдбәхт олум, онлар исә шәһадәтә чатсынлар.” Муғирә бу әсасла Һүҹр ибн Әди илә кечинирди. Һиҹри 51-ҹи илдә о, дүнјасыны дәјишди. Бәсрә валиси олан Зијад Куфә һакимлијини дә өһдәсинә ҝөтүрдү.

Бундан сонра Һүҹр ибн Әди илә Зијад арасында мүасибәтләр ҝәрҝинләшди. Нөв-бәти сөһбәтимиздә бу барәдә данышаҹағыг.
Һүҹр ибн Әди вә Зијад

Муғирәнин өлүмүндән сонра Бәсрә валиси олан Зијад Куфә һакимлијинә дә тә`јин олунду. О, алты ај Куфәдә, алты ај исә Бәсрәдә галырды.

Зијад Куфә валиси кими илк дәфә шәһәрә дахил оланда олдугҹа сәрт вә һәдәләјиҹи чыхыш етди. Онун ән мүбариз мүхалифи Һүҹр ибн Әди иди. Нә вахтса Һүҹр Зијадла һәм фикир вә дост олмушду. Амма Зијад сонрадан әмәвиләрә гошулду. О, Һүҹру чох јахшы таныјырды вә кечмишиндән хәбәрдар иди. Зијад әввәлҹә Һүҹру һүзуруна чағырыб онунла јумшаг данышды вә әлавә етди: “Муғирә илә неҹә рәфтар етдијини билирәм. О сәнин габағында сәбирли олса да, мән онун кими дејиләм. Бир заман Әли (ә) илә дост, Мүавијә илә дүшмән олдуғуму билирсән. Амма о дөвр өтүб кечди. Бу ҝүн гәлбимдә Әлинин (ә) јерини Муавијә тутуб. Дилини сахла, евиндә отур, нәјә еһтијаҹын олса, истә. Мәбада елә бир иш ҝөрәсән ки, әлим ганына батсын.”

Бир мүддәт сонра Зијад Бәсрәјә ҝетмәк гәрарына ҝәлди. Әмру ибн Һәриси јериндә отурдуб сәфәрә чыхды. Һүҹр вә онун јолдашларынын гијамындан горхдуғу үчүн тәклиф етди ки, Һүҹр онунла Бәсрәјә ҝетсин. Һүҹр бу тәклифи гәбул етмәди вә деди: “Хәстәјәм, сәнинлә ҝедә билмәрәм.” Зијад деди: “Анд олсун Аллаһа. Дүз дејирсән ки, хәстәсән. Дин хәстәси, гәлб хәстәси, ағыл хәстәси! Анд олсун Аллаһа, сәнин һаггында пис бир мә`лумат чатса, сәни өлдүрәҹәјәм! Ҝөр нә едирсән!”

О ҝетди вә Әмру ибн Һәрис онун тахтында отурду. Амма Куфәнин нәбзи Һүҹрин вә онун јолдашларынын әлиндә иди. Онлар валинин истәдији кими һәрәкәт етмәсинә јол вермәздиләр. Вәзијјәти Зијада хәбәр вердиләр вә ондан көмәк истәдиләр.

Һүҹр вә достлары Куфә мәсҹидиндә отурмушдулар вә вәзијјәтә нәзарәт едирдиләр. Бир ҝүн Әмру ибн Һәрис хүтбә охумаг үчүн минбәрә чыхдыгда ону дашладылар. Чарәсиз галан Әмру ашағы дүшүб гәсрә ҝетди. О, вәзијјәти Зијада хәбәр верди вә деди: “Әҝәр Куфәјә еһтијаҹын варса, бир чарә дүшүн.”

Шиәләр Һүҹрүн јанына ҝет-ҝәл едир, ҹәм шәкилдә онунла мәсҹиддә олурдулар. Бә`зин мәсҹидин јарысыны онун тәрәфдар-лары тутурду. Иш бир јерә чатды ки, онлар ашкар шәкилдә Муавијә вә Зијадын зиддинә данышмаға башладылар. Әмру ибн Һәрис мәсҹидә ҝәлди. Гәсрлә мәсҹид арасында аз мәсафә варды. Шәһәр бөјүкләри дә орада идиләр. Әмру чыхыша башлады вә халгы итаәтә, тәфригәдән чәкинмәјә чағырды. Һүҹр јолдашлары илә бирҝә ајаға галхыб тәкбир деди вә она тәрәф һәрәкәт етди. Әмру лә`нәтләјәрәк, ону дашламаға башладылар. Әмру ашағы дүшүб гәсринә гачды вә гапыны бағлајыб, вәзијјәти ибн Зијада хәбәр верди. Куфәдән ҝәлән хошаҝәлмәз хәбәрләр Зијады нараһат едирди. О деди: “Әҝәр Һүҹрүн өһдәсиндән ҝәлә билмәсәм, Куфәни онун чәнҝиндән чыхармасам, бир шәхс дејиләм! Вај олсун сәнә, еј Һүҹр! Сәнин башына бир ојун ҝәтирим ки, башгаларына ибрәт олсун!” Зијад Куфәјә ҝедиб мәсәләни һәлл етмәк гәрарына ҝәлди.

Һүҹр дә нөвбәти һадисәләр һагында дүшүнүб, һазырлашырды. О, ҹаныны әлдән вермәли олса да, залымларла дөјүш гәрарында иди. Зијад Куфәјә ҝәлди вә мәсҹиддә һәдәләјиҹи бир чыхыш етди. Әмруја даш атанлары тапыб онларын бармагларыны кәсди. Һүҹр исә тутдуғу јолдан чәкинмирди. Бир дәфә Зијад Мүавијәни “Әмирәлмө`минин” адланды-ранда бу ләгәбин һәзрәт Әлијә (ә) аид олдуғуна инанан Һүҹр Муавијәјә е`тираз етди вә деди: “Јалан дејирсән, белә дејил. “Бу сәһнә бир нечә дәфә тәкрар олунду. Һүҹр бир овуҹ чынгыл ҝөтүрүб, Зијада атды вә ону лә`нәтләди. Зијад минбәрдән дүшдү, намаз гылды сонра исә гәсрә ҝетди. Һүҹр дә өз евинә гајытды. Зијад Һүҹру һәбс етмәк үчүн сүвариләр ҝөндәрди. Һүҹрлә бу сүвариләр арасында дөјүш олду. Һүҹр нә јолла олур олсун, Зијадын һүзуруна ҝетмәк истәмирди. Зијад баш вермиш һадисәләр һаггында Мүавијәјә мә`лумат ҝөндәрди.

Һүҹрүн Куфәдә чохсајлы тәрәфдарлары вә достлары варды. Бир груп шәхс Зијадын ҝөстәриши илә Һүҹрүн евинә ҝедиб ону јола ҝәтирмәк истәди. Онлар тә`кид етсәләр дә, Һүҹр Зијадын јанына ҝетмәкдән имтина етди.

Бир дәфә Зијад ҹүмә намазынын хүтбәсини о гәдәр узатды ки, намазын вахты кечди. Һүҹр ибн Әди ики дәфә “Әссәлат, Әссәлат” дејәрәк, она намазын вахтынын чатдығыны билдирди. Амма вали буна е`тина етмәди. Һүҹр ајаға галхыб бир груп адамла намаз гылмаға башлады. Буну ҝөрән Зијад минбәрдән ениб намазыны гылды вә гәсринә гајытды. О јенә дә бу барәдә Мүавијәјә намә јазды. Мүавијә ҝөстәриш верди ки, Һүҹр һәбс олунуб, Шама ҝөндәрилсин.

Зијад мәсҹиддә хүтбә охудуғу вахт Һүҹр ибн Әди илә јолдашлары мәсҹидин бөјүк бир һиссәсиндә топланыб, она мүхалиф сөзләр данышырдылар. Зијад Куфәлиләри вә шәһәр бөјүкләрини топлајыб деди: “Мараглыдыр! Ҹисмләриниз мәнимлә, гәлбләриниз исә Һүҹр иләдир. Бир әлинизлә јаралајыр, о бири әлинизлә мәлһәм гојурсуныз? Сиз мәнимләсинин, амма өвдаларыныз вә гәбиләләриниз Һүҹр илә? Галхын ҝедин вә һәмин дәстәнин арасында олан гардашларынызы, өвлад-ларынызы, гоһумларынызы орадан кәнар-лашдырын.” Әтрафдакылар онун сөзүнә әмәл етдиләр. Һүҹрүн башына топлашан-ларын чоху ону тәрк етди.

Бәли, Һүҹр кичик бир групла мәсҹиддә галды. Мә`мурлар Зијадын јанына апармаг үчүн она јахынлашдылар. Амма Һүҹр имтина етди. Саваш мәгамы јаранмышды. Зијад минбәрдән бу сәһнәни тамаша едирди. Һүҹрүн һавадарлары ону дөврәјә алдылар вә мәсҹидин гапыларындан бири илә бајыра чыхардылар. Ики груп арасында гаршыдурма олду. Амма Һүҹр ибн Әди орадан узаглашыб өзүнү Әзг гәбиләсинә чатдырды. Һүҹр бир ҝүн орада галды.

Һүҹр Зијадын ондан әл чәкмәјәҹәјини билдијиндән ҝизләнди. Ону нә гәдәр ахтардыларса, да, тапа билмәдиләр. Куфә бөјүкләриндән Зијадын ҝөрүшүнә илкин ҝәлән Мәһәммәд ибн Әш`әс олду. Зијад ондан Һүҹру ҝәтирмәсини истәди. Мәһәммәд онунла Һүҹр арасында һеч бир әлагә олмадығыны бәһанә ҝәтирсә дә, Зијад она инанмајыб, һәдәләди ки, бу иши ҝөрмәсә, өлдүрүләҹәк. Мәһәммәд ибн Әш`әс гәмҝин вә ниҝаран һалда бајыра чыхды. Јолда Ҹәрир ибн Әбдүллаһы ҝөрдү вә ондан көмәк истәди. Ҹәрир Зијадын јанына ҝедиб деди ки, Мәһәммәдлә ишин олмасын, Һүҹр ибн Әдини о өзү Зијадын јанына ҝәтирәҹәк. Зијад бу тәклифи гәбул етди. Амма Ҹәрири һәдәләди ки, әҝәр бу иши ҝөрмәсә, өзү өлдүрүләҹәк. Ҹәрир үч ҝүн мөһләт истәди. Сонра Һүҹрүн јанына ҝетди. Һүҹрүн јанында он ики јолдашы да варды. Һүҹр Зијадын јанына ҝетмәјә бир шәртлә разылашды ки, Зијад ону Мүавијәнин јанына ҝөндәрсин.
 Зијад Һүҹрүн шәртини гәбул етдикдән сонра о, Зијадын јанына ҝетди. Зијад чох истәјирди ки, Һүҹру өзү өлдүрсүн. Амма араларын-дакы шәрт бу ишә мане олду. Зијадын ҝөстәриши илә Һүҹр зиндана салынды. О он ҝүн зинданда галды.

 Һүҹрүн јолдашлары да ҝизләнмишди. Амма Зијад Куфәнин танынмыш адамла-рынын көмәји илә һәмин он ики нәфәри әлә кечириб, зиндана салды. Зијад һәбс олунмуш адамлары Шама ҝөндәрмәздән габаг онлара гаршы ифадәләр топлады. Бу ифадәләрә әсасән, Һүҹр хәлифәнин итаәтиндән чыхмыш, халгдан ајрылмыш, хәлифәјә лә`нәт демиш вә ҹамааты мүһарибәјә чағырмышды. Һәмин ифадә-ләрдә билдирилирди ки, һуҹур халгы кафир Мүавијәјә итаәтсизлијә дә`вәт етмишдир. Зијад һазырладығы сәнәди Куфә башчыларына мәҹбурән имзалатдырды. Бә`зи адамлар да өз имзалары илә бу сәнәди тәсдиг етдиләр. Бир мүхалифи арадан ҝөтүрмәк үчүн јетәринҹә сүбутлар топланды!

Сәнәдләр һазырландыгдан сонра Һүҹр вә онун јолдашлары зиндандан чыхарылды, әл-ајаглары зәнҹирләнмиш һалда, јүз әсҝәрин мүшајиәти илә Мүавијәнин јанына ҝөндәрилди. Һүҹра гаршы иттиһамларын тәсдигләнмәси үчүн бу дәстәјә бир груп шаһид дә әлавә олунду. Зијад верилән ифадәләрә ујғун бир мәктубла сон гәрары хәлифәнин ихтијарына бурахды.

Аловлу вә гәмләндириҹи сәһнә иди. Халг зәнҹирә чәкилмиш азадәләрин, буховлан-мыш ширләрин әтрафына ҹәм олмушду. Бу анда нараһат вә ағлар инсанларын әлиндән һеч нә ҝәлмирди.

Горху варды ки, мәһбусларын һавадар-лары онларын һәрәкәти заманы е`тираза әл аталар. Зијад мәһбуслары сүбһдән ахшама-дәк Куфә мәсҹинин әразисиндә сахлады вә ҝеҹә јола салда.

Һүҹрүн гызлары ағлар һалда онун јолунун үстүндә дурмушдулар. Һүҹр ибн Әди онлара үз тутуб деди: “Сизин јемәјиниз вә ҝејиминиз өһдәсиндә олан кәс Аллаһдыр. О исә мәндән сонра галыр. Тәгвалы олун вә Аллаһа ситајиш един. Әҝәр өлдүрүлсәм, шәһидәм, ҝери гајытсам һөрмәтим вар. Аллаһын әли башыныз үстә олсун.” Сонра о, зәнҹирләрин ағырлығы алтда јола дүшдү.

Шиә гадынларындан бири бу сәһнәни, Һүҹрүн гызларынын онун фәрағында гәмини бир нечә бејтлә белә тәсвир едирди:
Еј ҝеҹәнин нуру. Еј ишыглы ај,

Хәбәрин јохмудур Һүҹрдан сәнин?

Мүавијә онун јолуну ҝөзләр,

Һүҹр өләр, артар дәрди аләмин.

Булудлар өтүшәр, чөлләр гурујар,

Һәр јердә ҹүҹәрә отлары гәмин.

Һүҹр! Уғурлу јол, севин бу ҝүнә,

Јахшыны өлдүрмәк һаггы залымын.

Һүҹр ҝетди, дүнја, ағла бу ҝүндән

Залымлар олаҹаг сәнин һәмдәмин!

Бу карван ҹидди мүһафизә алтында Шам јолуна үз тутду. “Гәсре-бәни-мәгатил” мәнтәгәсиндән кечәркән һәмин мәнтәгәнин сакини олан Үбејдуллаһ ибн Һүрр Ҹө`фи: “Каш бу шүҹаәтли инсанлары хилас етмәк үчүн көмәк олајды.” Үбејдуллаһ нида етди, тәәссүфләнди. Онун нидасына ҹаваб верән олмады.

Һүҹрүн дәстәси мөһкәм иманла ирәли ҝедирди. Мүавијәнин онларла сәрт рәфтар едәҹәјини, гаршыда шәһадәт олдуғуну билдикләри һалда хошһал идиләр. Онлар севинирдиләр ки, вәзифәләринин иҹрасы, батиллә мүбаризә јолунда белә бир сынагла үзләшибләр. Онлар әмәви мә`мурларынын әл-голу бағлы әсири олмаларына бахма-јараг, өзләрини кама чатмыш, галиб билирдиләр.
Неҹә дә ҝөзәлдир өлүмүјлә ҹан,

Ҝеҹә зүлмәтини едәр чырагбан.

Ҝөзәлдир јухудан ојана елләр,

Бир тәкбирлә јерә чөкә рәзилләр.

Милләтин гандалын гырмаг нә ҝөзәл,

Зүлмүн гаршысында дурмаг нә ҝөзәл!
Дәмәшгә доғру

Алнында шәһадәт чылчырағы парлајан, гәлбиндә Аллаһла ҝөрүш шөвгү аловланан дәстә мә`мурларын нәзарәти алтында, әл-ајағы зәнҹирли һалда Шам һөкумәтинин пајтахтына үз тутмушдулар. Дәмәшгә чатдыгдан сонра Мүавијә онларын һаггында һөкм вермәли иди.

Мәрҹул-әзра мәнтәгәсинә чатдылар. Бу мәнтәгә Дәмәшгин ијирми километр-лијиндә јерләширди. Мүавијәјә хәбәр чатанадәк, һөкм мә`лум оланадәк әсирләр орадакы зинданда галдылар. Бә`зиләринин фикринҹә, әсирләр Дәмәшгә апарылмады вә Мүавијә онлары ҝөрмәдән өлүм һөкмләрини верди. Әксәријјәтин исә фикри беләдир ки, әсирләр Дәмәшгә апарылды вә тәкрар Мәрҹул-Әзраја гајтарылды.

Зијадын Шама ҝөндәрдији он ики нәфәрин адлары белә иди: Һүҹр ибн Әди, Шәрик ибн Шәддад, Сејфи ибн Фәсил, Гәбисә ибн Зубиә, Мөһрәзи ибн Шәһаб, Кәдам ибн Һәјјан, Әбдүррәһман ибн Һәссан, Әрчәм ибн Әбдүллаһ, Кәрим ибн Әфиф, Асим ибн Овф, Вәрга ибн Сумәјј вә Әбдиллаһ ибн Һәвијјә.

Зијад бу он ики нәфәрә Утбә ибн Әхнәс вә Сә`д ибн Нәмран адлы ики нәфәри дә гошмушду. Онларын үмуми сајы 14 иди.

Зијадын Һүҹр вә онун тәрәфдарларынын әлејһинә јаздығы мәктуб ифадәләрлә бирликдә Мүавијәјә чатды. Мүавијә бу дәстә илә неҹә рәфтар етмәк барәдә тәрәддүддә иди вә онлары өлдүрмәкдән еһтијат едирди. Чүнки Һүҹр ибн Әдинин парлаг кечмиши варды, о јетәринҹә мәшһур бир шәхсијјәт иди. Мүавијә әввәлҹә бу шәхсләрин өлдүрмәк һаггында мәшвәрәт апарды, башгаларынын да бу барәдә фикрини өјрәнмәк истәди. Амма Мүавијәнин тәблиғаты сајәсиндә халг бу адамлара өлүм тәләб етди. Амма бә`зи танынмыш адамлар әсирләрин бағышлан-масыны мәсләһәт ҝөрүрдүләр. Бу мәсәлә барәдә сусанлар да варды. Мүавијә заһирән тәрәддүддә иди. О, Зијада мәктуб јазыб, икификирли олдуғуну билдирди.

Зијад Мүавијәјә ҹаваб мәктубунда онун һәлә дә тәрәддүддә олдуғуна һејрәт етди-јини јазды. Мүавијәнин нәзәринә чатдырды ки, халгын шаһидлик етдији јердә нә тәрәддүд?! Ону да гејд етди ки, әҝәр Куфәјә еһтијаҹын варса, Һүҹр вә онун тәрәфдарларыны бир даһа бураја гајтарма.

Зијадын мәктубуну Дәмәшгә апаран гасид Мәрҹул-Әзрадан кечәркән мәһбусларла ҝөрүшдү вә деди ки, өлүм гохусу ҝәлән бир мәктуб апарырам. Мәһбуслара тәклиф етди ки, әҝәр фајдалы бир сифаришләри варса, она десинләр.

Һүҹр деди: “Мүавијәјә чатдыр ки, биз әһди позмамышыг вә верилән ифадәләри дүшмәнләр гурашдырмышдыр.” Гасид бу сөзләри Мүавијәјә чатдырды. Мүавијә деди: “Бизим нәзәримиздә Зијад Һүҹрдән даһа доғручудур!”

Һүҹр вә тәрәфдарларына сонрадан гошулан ики нәфәри Мәрҹул-әзраја бир аз ҝеҹ чатдырдылар. Онларын ҝәлмәси хәбәрини Шама апаран мә`мур Һүҹр илә ҝөрүшдү. Әл-ајағы зәнҹирләнмиш Һүҹр она деди: “Мүавијәјә де ки, бизим ганларымыз һарамдыр вә бизи өлдүрмәк рәва дејил. Биз мүсәлманлардан кимсәни өлдүрмәмишик ки, гисас үчүн ганымыз ахыдыла!”

Мүавијәнин өз гәрарыны ачыгладығы мәҹлисдә бә`зиләри е`тираз етдиләр вә кимләринсә азад едилмәсини истәдиләр. Мүавијә зиндандакыларла достлуғу вә ја гоһумлуғу олан јахынларынын хаһиши илә онларын алтысыны бағышлајыб азад етди. Малик ибн Һәбирә дә хаһиш етди ки, әмиси оғлу Һүҹр она хатир бағышлансын. Мүавијә деди: “О бу дәстәнин башчысыдыр. Әҝәр азад етсәк, јенидән Куфәјә гајыдыб араны гатаҹаг. Онда мәҹбур олаҹағыг ки, сәни Ирага ҝөндәрәк вә ону јанымыза ҝәтирә-сән.” Малик бу сөзләрдән инҹијиб мәҹлиси тәрк етди вә һәмин вахтдан ханәнишин олду.

Мәрҹул-әзра шәһадәтҝаһында

Һүҹр вә јолдашларынын һәбсдә сахлан-дығы Мәрҹул-әзра мәнтәгәси мүәјјән ҹәһәт-ләрдән Һүҹр ибн Әди үчүн хатирәләрә малик әзиз бир јер иди. Бу мәнтәгәнин фәтһиндә вә Исламын бурада јајылмасында Һүҹр ибн Әдинин ролу варды. Икинҹи хәлифәнин дөврүндә бу дијар Ислама өз ағушуну ачды. Һүҹр голу бағлы бу јерә ҝәтирилдикдә оранын адыны сорушду вә сонра деди: “Мән бу мәнтәгәдә илк дәфә тәкбир демиш вә Аллаһы јад етмиш мүсәлманам. Инди мәни голу бағлы әсир вәзијјәтиндә бураја ҝәтирибләр!”

Олсун ки, Һүҹр илә белә рәфтар Мүавијәнин Ислама гаршы күфрүндән гајнагланырды. Мүавијә һеч бир дини дәјәрә бағлы дејилди. Бу јердә онун илк фатеһини һәбс етмиш вә ахырда да орадаҹа гәтлә јетирмишди. Мүавијәнин бу иши бир нөв ислами дәјәрләрә вә Һүҹр ибн Әдинин бу торпаға бағлылығына истеһза иди. Бәли, Һүҹр мәһз бу јердә ҹиһад вә фәтһ етмишди

Мүавијә Мәрҹул-әзраја ҝедиб, орадакы-лары гәтлә јетирмәји үч нәфәрә тапшырды. Онлардан бири тајҝөзлү Һудбә ибн Фәјјаз иди. Һүҹрүн зиндан јолдашларындан олан Кәрим ибн Әфиф Һудбәни ҝөрдүкдә деди: “Әҝәр пис фалда бир һәгигәт варса, бизим јарымыз өлдүрүләҹәк, јарымыз исә азад олунаҹағыг!” Ишин сону Кәримин дедији кими олду.

Һәмин үч мә`мурла бирликдә азад едилмәси нәзәрдә тутулан алты нәфәри апармаг үчүн башга бир шәхс дә варды. Өлүмдән гуртуланлар бунлар иди: Асим, Вәрга, Әргәм, Утбә, Сә`д вә Әбдүллаһ.

Мә`мурлар диҝәр мәһбуслара дедиләр: “Әмр вар сизә билдирәк ки, әҝәр Әлидән үз дөндәриб, она лә`нәт десәниз, азад едиләҹәксиниз. Әкс тәгдирдә өлдүрүләҹәк-синиз.” Әсирләр дедиләр: “Һеч вахт белә етмәјәҹәјик.” Тајҝөз мә`мур Һүҹра јахынлашыб деди: “Еј азғын дәстәнин башчысы, күфр вә өзбашыналыг чешмәси, еј Әбу-Турабын досту! Мүавијә сәни вә јолдашларыны өлдүрмәји мәнә тапшырыб. Өз күфрүнүздән әл чәкиб, Әлидән үз дөндәрсәниз вәзијјәт башга ҹүр олаҹаг.”

Һүҹр вә јолдашлары бир ағыздан дедиләр: “Гылынҹ итилијинә сәбр етмәк бизим үчүн сәнин дедикләриндән асандыр. Аллаһын, пејғәмбәрин, Әлинин ҝөрүшүнә ҝетмәк ҹәһәннәмә дахил олмагдан әзиздир.”

Мәһбуслара дәфәләрлә тәклиф олунду ки, Әмирәлмө`минин Әлидән (ә) үз дөндәриб, ҹанларыны гуртарсынлар. Амма онлар разылашмајыб, мөвлаларына ешг јолунда шәһадәти гәбул етдиләр.

Онлар үчүн гәбирләр газылды, кәфәнләр һазырланды. Һүҹр деди: “Бизи кафир кими өлдүрүр, мүсәлман кими кәфәнә бүкүрләр!”

Мәһбусларын зәнҹирләри ачылды. Онлар бүтүн ҝеҹәни намаз гылдылар. Дуа вә намаз сәсләри әтрафы бурүмүшдү. Онлар шәһадәтлә ҝөрүшә һазыр идиләр. Бу ҝеҹә онлар үчүн  чох хош олду.

Сүбһ ачылды. Онлара сон дәфә тәклиф олунду ки, Әлидән үз дөндәрсинләр. Әсирләр јенә дә ујғун тәклифи рәдд едәрәк билдирдиләр: “Хејр, биз онун ардыҹылы вә ашигијик. Онун дүшмәнләри бизим дә дүшмәнимиздир.

Мә`мурлар гәтли һәјата кечирмәјә һазыр идиләр. Һәмин мәгамда Һүҹр ибн Әди бир һәдис нәгл етди. Деди: “Аллаһын рәсулу (с) мәнә белә бујурмушду? “Еј Һүҹр! Бир ҝүн Әли мәһәббәти јолунда ишкәнҹәләрлә өлдүрүләҹәксән. Башын торпаға дәјәндә һәмин јердән бир булаг гајнајар...

Һүҹрүн јолдашлары өз шәһадәтләрини сәбирсизликлә ҝөзләјирдиләр. Онлар шәһадәт шә`минин башына пәрванә тәк доланырдылар. Бу фејзи дадмаға тәләсмәјән јох иди. Онлар бир-бир ганларына гәлтан олур, шәһадәт ишығында әбәдилик дастаны јарадырдылар. Нәһајәт, нөвбә Һүҹра чатды.

Удбә ибн Фәјјаза әмр олунмушду ки, Һүҹрүн бојнуну вурсун. Бә`зи рәвајәтләрә ҝөрә, Һүҹрүн оғлу Һәммам да атасынын јанында иди. Оғлунун бу тамашаја шаһид олмасы Һүҹру чох ниҝаран едирди. О горхурду ки, азјашлы оғлу бу дәһшәтли сәһнәләри ҝөрүб, һагг јолдан, Әһли-бејт (ә) мәрамындан узаглаша.

Һүҹр ҹәллада деди: “Әҝәр оғлуму да өлдүрмәк әмр олунмушса, ону мәндән габаг өлдүр.” Ҹәллад белә дә етди. Ондан бу хаһишинин сәбәби сорушулдугда деди: “Горхдум ки, гылынҹы бојнумда ҝөрәндә һәјәҹанлана вә Әли (ә) вилајәтиндән үз дөндәрә. Бу сәбәбдән гијамәт ҝүнү Аллаһын сәбр әһлинә вә`д етдији кими бир јердә олмамағымыздан еһтијат етдим, мәним шәһадәтими ҝөрмәсини истәмәдим.”

Һүҹрүн бу һәрәкәти Аллаһа ешг вә вилајәт јолунда фәдакарлығын зирвәсидир. Бу сәһнә чох надир сәһнәләрдәндир. Сејјид Мәһәммәд Бәһрүл-үлүм гәһрәманлыг зирвәси олан бу һејранедиҹи һадисәни тәсвир едәрәк јазыр: Һүҹрүн нөвҹаван оғлунун башы атасынын ҝөзләри гаршысында јерә  дијирләнди. Ата бу үзүҹү сәһнәни сејр едәрәк, әлләрини сәмаја ачды, Аллаһын бу не`мәтинә шүкр етди. Оғлунун һагг јолда фәда олмасы, ҹиһад вә сәбр онун үчүн бөјүк не`мәтләр иди.

Һүҹр севҝили шәһид оғлунун јанында отурду. Онун үзүндән торпағы вә ганы тәмизләди. Оғлунун алнындан гәм долу бир өпүш ҝөтүрдү. Сонра шәһид оғлуна хитабән деди: “Аллаһ сәнин үзүнү ағ етсин, неҹә ки, пејғәмбәрин јанында мәним үзүмү ағ етдин.”

Бәли, иман мө`ҹүзә јарадыр, инсан бүтүн бу руһу әзәмәт, батини ҹилвә, ишыглы вә илаһи руһ гаршысында тәвазөјә сөвг едир. Һагг ардыҹыллары вә Әли достларында мүшаһидә олунан һәмин бу руһијјә вә иман иди. Бу руһијјә әмәвиләрин әһримән (шәр) гүввәсини ләрзәјә ҝәтирди.

Һүҹр артыг өвладынын руһдан дүшмәсин-дән, сүстләшмәсиндән ниҝаран дејилди. Әгидә јолунда шәһадәтин истигбалы үчүн там һазыр иди. Амма сон анларда да өз уҹа руһуну Аллаһын әзәмәти астанасында дуаја сөвг етмәјә чалышырды. Шәһадәтдән өнҹә о ики рәк`әт намаз гылмаг, сон дәфә бәндәлијини изһар етмәк үчүн мөһләт истәди. Мә`мурлара деди: “Гојун дәстәмаз алым.” Она иҹазә верилди. Дәстәмаз алдыгдан сонра деди: “Гојун ики рәк`әт намаз да гылым. Анд олсун Аллаһа, мән нә вахт дәстәмаз алмышамса, ики рәк`әт намаз да гылмышам.” Она ики рәк`әт намаз гылмаг үчүн иҹазә верилди. Мә`мурлара елә елә ҝөрүндү ки, Һүҹрүн намазы узун чәкди. Дедиләр: “Намазы нә узун гылдын. Јохса өлүмдән горхурсан?” Һүҹр деди: “Әҝәр горхмуш да олсам, гылынҹы сыјырылмыш, кәфәни сәрилмиш, гәбри газылмыш көрмәјим јахшыдыр. Амма инанын ки, индики намаз бу вахтадәк гылдығым намазларын ән гысасы олду!” сонра әлавә етди: “Пәрвәрдиҝара, бу үммәтдән дәрҝаһына шикајәт едирәм. Куфәлиләр бизим зиддимизә шаһидлик етдиләр, шамлылар бизи гәтлә јетирдиләр.” Сонра үзүнү мә`мурлара тутуб деди: “Анд олсун Аллаһа, бизи бурада өлдүрүрсүнүзсә билин ки, бу мәмләкәтдә илкин төвһид нидасы чәкиб, елә орада да өлдүрүлән мәнәм.”

Даһа сонра тә`кид едәрәк деди: “Мәни бу зәнҹирлә өлдүрүн, ганымы јумајын. Истәјирәм гијамәтдә Мүавијә илә бу ҝөркәмдә ҝөрүшүм.”

Нәһајәт, Һүҹр ибн Әди һәмин тајҝөз Удбәнин гылынҹы илә шәһадәтә чатды. О сон анларда дејирди: “Һәбибим Пејғәмбәр (с) белә бир ҝүн һаггында хәбәр вермишди.”

Һәмин ҝүн Мәрҹул-Әзра бу алты шәһидин ганына булашды: Һүҹр, Шәрик, Сејфи, Гәдисә, Муһрәз, Кәдам. کدام

Бә`зи мәнбәләрдә Һүҹрүн өзүндән габаг шәһадәтә јетирилмиш нөвҹаван оғлу Һәммамын да ады чәкилир.

Шәһидләр үчүн ҹәназә намазы гылынды вә онлары һәмин јердә торпаға тапшырдылар. Һал-һазырда алты гәбр чәрчивәјә салынмыш вә онун кәнарында мәсҹид тикилмишдир.

Һүҹр ибн Әди вә онун јолдашларынын мәзары әгидә јолунда ҹиһад, әһли-бејт севҝиси, Әмирәл-мө`мининә ешг, фәда-карлыға илһамланма символудур.

Бу инсанларын шәһадәти һиҹри 51-ҹи илә тәсадүф едир. Һүҹрүн ганы бизә бунлары өјрәдир:

− Севҝи вә достлуг јолунда фәдакарлыг, гурбанлыг асандыр;

− Ешг шәһидләри өз шәһадәтләри илә һагг вә иззәт јолуну һамарламышлар;

− Һәгиги мүсәлманлар дини фајдалары дүнјави мәнафеләрдән үстүн тутурлар;

 − Иман вә әгидә јолунда мөһкәмлик азадә кишиләрин хисләтидир;

− Ән бөјүк ҹиһад залым һөкумәтә һаггы демәкдир;

− Батилин дөврү өтәри, һаггын дөврү исә әбәдидир.

Бәли, ганлы јолун мүсафирләри

Мәләк ганадында тәрк едәр јери.

Шәһадәт шәһәрин ҝөрсүнләр дејә

Гаранлыг зиндандан галхдылар ҝөјә.

Ағыр зәнҹирләрдән үзүлдү голлар,

Кимсәсиз узанды буховлу јоллар.

Илләр боју зүлмүн бағлы гәфәси

Гырылды, ачылды һаггын нәфәси.

Ганын мө`ҹүзәси бу имиш әлбәт,

Пислијин ичиндә галыр ҹәһаләт.

Шәһадәт ҹүҹәртиси

Шәһидин пак ганы һәм ҹәлладлары ифша едир, һәм дә Ислам јолу гәһрәманларыны илһамландырыр.

Һүҹр Аллаһла ҝөрүшә тәләсди вә ағыр ҹиһад јүкүнү шәһадәт сәрһәддинә чатдыр-ды. Мүавијәјә галан исә әбәди алчаглыг олду. Һүҹрүн шәһадәтиндән сонра сарај-дакы јалтаглар Мүавијәни тәбрик етдиләр ки, Күфәдәки дүшмәнләрин ән гатысы арадан ҝөтүрүлүб. Амма һәмин мәҹлисдә Һүҹрүн мөһкәмлијиндән дә данышылыр, онун шәһадәтдән әввәлки анлары хатыр-ланырды.

Мүавијә бу сөһбәтләрин давамында деди: “Әҝәр мәним тәрәфдарларым арасында бир нечә нәфәр Һүҹр кимиси олсајды, әмәви һөкумәтини дүнјаја һдким едәрдим. Һејф! Һүҹр кимиси ваымдырмы? Елә бир инсан ки, өз инамы јолунда бүтүн ҝүҹү илә фәдакарлыг ҝстәрсин! “Бир гәдәр пәришан дајаныб әлавә етди: “Һүҹрла ҝөрүшүм чох узун олаҹаг!” (Мүавијә илаһи мүһакимә ҝүнүнә ишарә едирди)

Һүҹрүн шәһадәтиндән сонра Зијадын ҝөстәриши илә онун Куфәдәки еви виран гојулду. Сонра Мухтар Куфәдә гијам галдырды. Һүҹрүн һәбсиндә иштирае едән Мәһәммәд ибн Әш`әсин далынҹа адам ҝөндәрди. О гачмышды. Мухтарын ҝөстәри-ши илә онун евини дағытдылар. Һәмин евин кәрпҹләриндән Һүҹрүн виран гојулмуш еви јенидән тикилди.

Һүҹрүн шәһадәти Куфәлиләрә чох тә`сир етди. Куфәлиләр нәгл едирдиләр ки, биринҹи ҝөрдүјүмүз зилләт Һүҹрүн шәһадәти, Зијадын дә`вәти илә Әлијә (ә) лә`нәт охунмасы вә Имам Һүсејнин (ә) шәһадәти олду.

Һәмин фаҹиәдән сонра бу барәдә ешидәнләр гәмләнирдиләр. Һәтта әмәви сарајына бағлы адамлар да өз нараһат-лыгларыны ҝизләдә билмирди. Ајишә дә Һүҹрүн шәһадәти илә бағлы Мүавијәни тәнгид етди.

Бу һадисәјә е`тираз едәнләрә Мүавијәнин ҹавабы јох иди. О, Һүҹру фитнәкар кими танытдыран Зијадын вердији мә`луматлары бәһанә ҝәтирирди.

Мүавијә Һәҹҹә ҝедәркән Мәдинәјә ҝәлди. Ајишә илә ҝөрүшмәк исәдикдә рәдд ҹавабы алды. Ајишә ики шејә е`тираз едирди: Гардашы Мәһәммәд ибн Әбу-Бәкрин вә Һүҹрүн өлдүрүлмәси. Амма һијләҹәр Мүавијә о гәдәр үзр истәди ки, Ајишәни разы сала билди. Ајишә Мүавијәјә Һәзрәт Пејғәмбәрин (с) бу һәдисини охуду: “Мәрҹул-әзрада елә бир дәстә гәтлә јетириләр ки, Аллаһ вә ҝөј әһли бу ишдән гәзәбә ҝәләр.”

Күфәлиләр даим Һүҹрүн шәһадәтини хатырлајар вә бу һадисәдән гәмләнәрдиләр. О вахт Куфәјә хәбәр чатдыгда Куфә бөјүкләриндән бир һиссәси Мәдинәјә имам Һүсејнин хидмәтинә ҝетди вә һадисә барәдә имама мә`лумат верилди. Һүҹрүн шәһадәт хәбәри имам Һүсејни (ә) чох нараһат етди. Куфәдән ҝедән груп бир мүддәт Мәдинәдә галыб, имамла ҝөрүшләр кечирди. Һәмин вахт Мәдинә валиси олан Мәрван ибн Һәкәм бу барәдә Мүавијәјә хәбәр верди. Имам Һүсејнин (ә) ҝөрүшләрини имам Һәсәнлә (ә) бағланмыш мүгавиләјә зидд һесаб едән Мүавијә имама мәктуб јазыб, е`тиразыны билдирди. Сејјидүш-шүһәданын (ә) ҹаваб мәктубундан бә`зи һиссәләрә нәзәр салаг: “Мәҝәр сән Һүҹрүн вә онун пак, абид јолдашларынын гатили дејилсәнми? Онлар бид`әтләрлә разылашмадылар, әмр бе мә`руф вә нәһј әз мүнкәр етдиләр. Сән исә онлары залымҹасына өлдүрдүн. Һансы ки, онлара аман вермишдин. Бу, сәнин Аллаһа гаршы чыхмағынын, әһд-пејманы јүнҝүл сајмағынын нишанәсидир...”

Мүавијә Һүҹру гәтлә јетирдикдән сонра Мәккәјә ҝәлдији ил Һүсејн ибн Әли (ә) илә ҝөрүшдү. О, имам Һүсејнә (ә) деди: “Һүҹр вә онун јолдашлары, атанын шиәләри илә неҹә рәфтар едилдијини билдинми?” Имам (ә) сорушду: “Нә етдиниз?” Мүавијә истеһза илә деди: “Онлары өлдүрдүк, кәфәнә бүкдүк, ҹәназә намазы гылдыг вә торпаға тапшырдыг.” Һүсејн ибн Әли (ә) ҝүлүмсәјиб, бујурду: “ “Еј Мүавијә! Онлар гијамәт ҝүнү сәнинлә дүшмәнчилијә галхаҹаглар. Амма биз сәнин тәрәфдар-ларыны өлдүрсәјдик, нә кәфәнә бүкәрдик, нә намаз гылардыг, нә дә торпаға тапшырардыг!” (Имам (ә) онларын мүсәлманлығыны шүбһә алтына алырды)

Нәгл едирләр ки, Мүавијә Һүҹру өлдүрдүјү үчүн сонрадан пешиман олду. Амма бу пешиманлыг фајдасызды. О даим бу фаҹиәни хатырлајарды. Һүҹр вә онун јолдашларынын гәтли өлүм анынадәк бир кабус тәк Мүавијәнин јахасындан јапышыб, ону раһат бурахмады. Мүавијә вә Зијад ағыр әзаба вә халгын нифрәтинә туш ҝәлдиләр. Онлар һәр икиси дүнјаларыны зәлил һалда дәјишдиләр. Амма Мәрҹул-әзра шәһид-ләри әбәдилијә говушду, онларын адлары ешг вә азадлыг киабынын сәрлөвһәси олду!
Сөјлә галиб ҝәлән ким?

 Зәлилликлә өлән ким?

 Рисаләт ағушунда

 Ешг ичиндә ҝүлән ким?

